
Ҫӗ<хлен^ллӗ <хӑмйл
Ҫӗкленӳллӗ кӑмӑлпа 
Эп утатӑп урампа.
Кашнине сунатӑп сывлӑх, 
Кашнине сунатӑп ^ырлӑх.

Ыр сӑмах — телей палли, 
Ӗмӗт-шанчӑкӑн алли. 
Йӑлтӑр-йӑлтӑр эп кулатӑп, 
Туссене халь саламлатӑп.

Савнӑҫпа тапать чӗрем,
Ҫут шевлен чунна кӗрем. 
Ҫӑлтӑрсем унта ҫутатӑп, 
Кӑмӑла санпа пайлатӑп.





е Л л а м а к л . (Хӗне^
Асамат кӗперӗ карчӗ 
Хӗвел тусӑм.
Тӳпере кавир вӑл сарчӗ 
Мерчен пусӑм.

Пӗлӗте вӑййа вӑл чӗнчӗ — 
Васкать ҫумӑр.
Тӳперен ӳкет пин ӗнчӗ — 
Кулса кумӑр.

Асамат хӗмне ҫил пухрӗ — 
Кӗсле хатӗр!
Сар чечек пуҫне ав ухрӗ — 
Ҫулҫи вӗлтӗр!

...Асамат кӗперӗн тусӗ 
Ай пулар-и?
Хӗвелпи, илемлӗ эсӗ,
Ай кулар-и?



€  ^ ӗ л А е .  х ^ р н . ӗ е е м

Вӗлле хурчӗсем сӗрлеҫҫӗ 
Ир-ирех сад пахчинче. 
Ӗҫчен тусӑмсем пӗлеҫҫӗ — 
Пыл нумай ҫеҫкесенче.

Хуртсем тӑрӑшса пухаҫҫӗ 
Тутлӑ-тутлӑ сӗткене. 
Пӗрчӗн-пӗрчӗн пуҫтараҫҫӗ 
Вӗл вӗҫеҫҫӗ вӗллене.

Чечек пылӗ сар хӗвелӗн 
Савӑтра йӑлтӑртатать. 
Пылак кучченеҫ сипетлӗн 
Чунӑма савӑнтарать.

Кӗрхи кунсенче чирлемӗп, 
Пухрӑм вӑй эп пыл ҫисе. 
Пыл хурчӗсене парнелӗп 
Ҫӗн вӗлле пит пикенсе.





е Л н л а м н а  

е а ^  ч ӗ н
Вӑй-халпа тулса хавассӑн, 
Ҫат! ҫапса ик ҫунатне 
Авӑтать автан пит ассӑн:
— Ку-ка-ре, ку-ка-ре-ку... 
Эп сунатӑп ырӑ кун... 
Вӗҫӗттӗм хӗвел патне... 
Парӑттӑм ӑна парне —
Чи илемлӗ юррӑма,
Сарӑ тулӑпа ӑман... 
.^..Картишрех паян юлам, 
Ӗҫӗмсем нумай ҫав ман.



Эй, ҫынсем, савса сире ^
Шӑрататӑп ҫӗн юрра.
Васкӑр хӑвӑртрах хире,
Ӗҫлекен ялан сумра.

Сар автан ҫӳрет мӑнаҫлӑн:
Пуҫне каҫӑртнӑ ирех.
Чӑх чӗппи чупать ун хыҫҫӑн:
— Чӗв, чӗв, чӗв, эп чиперех,
Чӗв, чӗв, чӗв, ҫиес килет...
Хырӑм хыр тӑрне вӗҫет...

Ӑмӑртса ҫӗр чакалаҫҫӗ 
Чӑпар чӑх, сап-сар автан,
Тӑпрара ӑман тупаҫҫӗ,
Савӑнсах ав калаҫаҫҫӗ.
Сар чӗппе чӗнет автан:
— Кил-ха, чӗппӗм, апатлан,
Пӗчӗк хырӑмна тултар,
Аннӳне эс савӑнтар...





е К ^ а ҫ и 11
Шур сухаллӑ кукаҫи 
Шуҫӑмпа пӗрле тӑрать. 
Кукаҫи, эс пӑтӑ ҫи,
Тӳрех вӑй-хал хушӑнать.

Анне пӑтӑ пӗҫерет 
Вӗт кӗрпе сӗте ярса. 
Кукаҫи ҫу хатӗрлет 
Кашӑкне умне хурса.

Кантӑкран шаккать шевле 
Ҫӗн кунпа саламласа.
— Асампа чунна тӗрле, 
Ҫи пӑтта эс ырласа.

Кукаҫи, санпа ирех 
Эп те тухӑп пахчана. 
Кахалланмӑп эп текех, 
Мухтасам хӑв мӑнукна.

Кукаҫи, тавах сана, 
Вӗрентетӗн ӗҫлеме. 
Чечекленӗ пуш ана,
Курса савӑп илеме...





& ^ ! ^ с Ш м а ӑ ,  1г
ю ^н л м ӑ  с̂ с^сШмаӑ
Кукамай, юратнӑ кукамай,
Ӗҫӳсем, чӑнах та, сан нумай.
Ир-ирех хутатӑн кӑмака,
Куршакпа лартан унта яшка.

Кукамай, юратнӑ кукамай,
Чӑлхасем ҫыхатӑн-ҫке пӗрмай.
Эс мана саватӑн чӗререн,
Чирлесессӗн пылпала сиплен.

...Кукамай, юратнӑ кукамай,
Сан пата ҫитме тупатӑп май.
Йышӑнсам эс ӑшӑ саламсем,
Пирӗн ҫемьерен — сар розӑсем.

Кукамай, юратнӑ кукамай,
Кӑшт выртса канма шыра эс май.
Юптарса эп парӑп юмахсем,
Сан валли ҫеҫ юрлӑп юрӑсем.



с а м а н м .

Хӗрлӗ-сарӑ лӗпӗшсем 
Вӗл вӗҫеҫҫӗ улӑхра. 
Ҫутӑ-ҫутӑ шевлесем 
Иӑлкӑшаҫҫӗ уҫлӑхра.

Тин вӑраннӑ чечексем 
Саламлаҫҫӗ хӗвеле. 
Сапӑр селӗм лӗпӗшсем 
Вӑй выляҫҫӗ ҫилпеле.



Эп чупатӑп улӑхпа 
Лӗпӗшпе ӑмӑртмалла.
Хӳхӗм тусӑм, эс тӑхта, 
Ывӑнтӑм, ман канмалла...

Ешӗл курӑк кавир пек, 
Выртрӑм эпӗ месерле:
Шур пӗлӗтсем путек пек, 
Хурт вӗҫет сӗрле-сӗрле.

Лӗпӗшсем — сар ҫӑлтӑрсем, 
Мӗлтлетеҫҫӗ ман умра. 
Шурӑ, хӗрлӗ чечексем 
Хумханаҫҫӗ ав ҫумра.

Пин саспа янрать тӗнче — 
Пин тӗспе ҫиҫен мерчен. 
Ҫӗр-анне ытамӗнче 
Ь1тарми самант черчен.





еы&лӑх е^лнамь 17

Хӗл Мучи васкатать утсене,
Юр пике йӑл кулать илӗртсе...
Ӑшӑтса салампа чунсене 
Ҫӗн ҫула кӗтсе илӗҫ ҫиҫсе.

Юр пӗрчийӗ вӗҫет тӳпере,
Шупка уйӑх сапать мерченне.
Ҫутӑ туйӑм — хуҫа чӗрере,
Хӗл Мучи ыталать мӑнукне.

Лӑстӑр чӑрӑш суллать туратне,
Йыхӑрать хӑй патне туссене.
Ҫӗнӗ ӗмӗт, хӗлхемлӗ кун-ҫул,
Ҫирӗп сывлӑх сунать Ҫӗнӗ ҫул!

Ҫӗнӗ ҫул, Ҫӗнӗ ҫул, Ҫӗнӗ ҫул,
Юрату, тату пурнӑҫ эс сун!
Ҫӗн телей, ҫӗнӗ шанчӑк эс пул!
Юрӑпа, ташӑпа тултӑр чун!

....

1а#шьнзй6и6лйотека: 

Хӗл Мучи шак-шак! шаккарӗ кантӑкран 
Туса лартнӑ Юр пике вӑл шур юртан. 
Эрешлерӗ ӳркенмесӗр кантӑка, 
Чӗнтӗрленӗ шур чечекӗ йӑлтӑркка!

Хӗл Мучи паян ӗҫлерӗ кунӗпе,
Тӑрӑшма вӑл хатӗр, хатӗр ҫӗрӗпе!
Шур юрпа ак витрӗ ҫӳллӗ ҫуртсене, 
Ҫул-йӗре, вӑрмансене те уйсене...

Юр пике кӗтет шур юрлӑ урамра, 
Аллипе сулать, чӗнет ав выляма. 
Кучченеҫ эп илӗп, юлмӑп парӑмра.
Ҫӗн туспа аван-ҫке иккӗн савӑнма!

Мӗншӗн-ха эп пит телейлӗ, 
Йӑл та йӑл кулатӑп?
Кун паян питех илемлӗ, 
Уншӑн савӑнатӑп.

Мӗншӗн-ха эп пит телейлӗ, 
Чунпа хӗпӗртетӗп?
Ман аннен чӗри хӗвеллӗ, 
Чарӑнми пуплетӗп.

Мӗншӗн-ха эп пит телейлӗ, 
Урампа чупатӑп?
Тӑван ялӑм илӗртӳллӗ, 
Туссемпе вылятӑп.

Мӗншӗн-ха эп пит телейлӗ, 
Юрласа ташлатӑп?
Ман ҫӗршыв пурнать тӗреклӗ 
Шанӑҫпа тулатӑп.

-  лӗк&с 2Ш
сар хМел
Эпӗ — пӗчӗк сар хӗвел, 
Тухрӑм пӗлӗт хыҫӗнчен. 
Кӗтӗм эпӗ сан хӗве, 
Кӑтӑкларӑм темӗнччен.

Шевлепе ачашласа 
Эпӗ сӗртӗнтӗм пуҫна, 
Йӑл кулса та савӑнса 
Эп ҫутатрӑм сан куҫна.

Шевлепе — сар турапа 
Эп якатрӑм сан ҫӳҫне. 
Ылтӑн тӗслӗ сӑрӑпа 
Эп сӑрларӑм сан питне.

Пӗчӗк-пӗчӗк хӗвелсем 
Ялтӑраҫ сӑмсу ҫинче.
Ан вӑтан, ан хӗрелсем - 
Чи хитри эс, хӗм-тӗнче!





УЛӗнсаӗн м.есен...
Мӗншӗн-ха сан кӑмӑлу 
Чи-чи-чи ырри?
Улмуҫҫи ҫеҫки пек,
Кӗвӗ-юрӑ пек.
Мӗншӗн тесен эсӗ, эсӗ ман анне.

Мӗншӗн-ха сан куҫусем 
Чи илемлисем?
Кӑн-кӑвак тӳпе пек,
Ялтӑр ҫӑлтӑр пек.
Мӗншӗн тесен эсӗ, эсӗ ман анне.

Мӗншӗн-ха сан аллусем 
Чи ачашшисем?
Ӑшӑ вӑркӑш ҫил пек,
Ҫутӑ сывлӑм пек.
Мӗншӗн тесен эсӗ, эсӗ ман анне.

Мӗншӗн-ха ҫепӗҫ сассу 
Чи-чи лайӑххи?
Пӑрчӑкан кӗвви пек,
Ҫӑлкуҫ таппи пек.
Мӗншӗн тесен эсӗ, эсӗ ман анне.



(Вӑмха юрри
Ҫывӑр, пӗчӗкҫӗ пепкем, 
Ҫывӑр, пӗчӗкҫӗ шевлем, 
Ҫывӑр эсӗ мӗн ирччен, 
Юлмӑн пӳлӗмре пӗччен.

Пулӑп эпӗ юнашар, 
Туйӑмпа ачашланар. 
Тутлӑ тӗлӗксем курса, 
Ҫывӑр хӗвел пек кулса.





Уйӑх тухнӑ тӳпене,
Куҫ хӗсет ҫӑлтӑрсене, 
Кантӑкран пире сӑнать, 
Ҫутипе салам ярать.

Ҫил лӑпланнӑ тахҫанах, 
Тӗлӗрет вӑл пахчарах. 
Ҫӑлтӑр ҫумӑрӗ сӳнет, 
Пан улми пӑт-пат ӳкет.

Ҫӑлтӑр ҫӑвӗ тӳперен, 
Чӗнтӗр ҫыхӗ шевлерен. 
Илемлетӗ сӑпкуна,
Эп кӗтетӗп ҫӗн куна...



Ҫывӑр, пӗчӗкҫӗ ачам, 29
Куҫунтан эп чуптӑвам.
Шӑпчӑк кайӑк хӑвара —
Вӗҫрӗ юрӑ таврара.

Лӑпкӑн шӑнкӑр шыв юхать,
Вӗт чулпа вӑл юмахлать.
Ҫывӑраҫҫӗ чечексем —
Тӗлленеҫҫӗ тӗлӗксем.

Сывлӑм уйӑхпа вылять,
Ҫулҫӑ ҫийӗпе шӑвать.
Вӑл кӗтет сар хӗвеле,
Ялтӑртатӗ мерченле.

Ҫитӗ шурӑмпуҫ пики,
Ҫуккӑ тейӗ сан пекки.
Ҫывӑр, пӗчӗкҫӗ пепкем,
Эс — чи ӑшӑ ыр ҫӗклем.



Шб <^Орамнй аннеҫӗм
Ир-ирех тӑрать анне,
Ирхи шуҫӑм куҫӗнче.
Ӗҫ вӗрет ун аллинче — 
Шӑварать чечексене.

Тутлӑ кукӑль пӗҫерет,
Сиплӗ чей вӑл хатӗрлет. 
Кушака апат парать, 
Пуҫӑмран мана шӑлать.

Юрататӑп аннене,
Мухтанап унпа чунтан. 
Пулӑшатӑп аннене, 
Тирпейлетӗп кил-ҫурта.

Эс, аннеҫӗм, ларса кан, 
Ал-уру сыв пултӑр сан.
Эпӗ — санӑн ик аллу,
Чи илемлӗ йӑл куллу.

